
Нови прозорци и врати во основно училиште во 

Кавадарци  
 
УСАИД, како дел од мисијата на САД во Македонија, инвестира $3 
милиони долари во реновирање на училиштата низ целата држава.  Во 
Основното училиште „Гоце Делчев“ во Кавадарци, беа монтирани нови 
врати и прозорци.  Успешното комплетирање на овој проект беше 
одбележано со церемонија на сечење црвена лента на 4 мај.  
   

„Прекрасно е да се види како училишната заедница и општината 
работат заедно во партнерство со Проектот на УСАИД за основно 
образование за да обезбедат подобра околина за образование и развој 
на децата“, рече  Претставничката за политички прашања при 
Американската амбасада, Аманда Тимко.  „Реновирањето на 
училиштата е само дел од активностите што ги спроведува САД за 
подобрување на образованието во Македонија“.  
 
Компонентата за реновирање на училишта на Проектот на УСАИД за 
основно образование ги поддржува активностите за креирање на 
подобра околина за учење и децентрализација на одговорноста за 
училишните капацитети кон општинските самоуправи.  Проектот исто 
така работи на зголемување на пристапот и користењето на 
информатичката технологија и на подобрување на квалитетот на 
наставата по математика и другите природни науки во основните 
училишта низ Македонија. 
 
БЕЛЕШКА ДО УРЕДНИЦИТЕ:     
 
Американскиот народ, преку УСАИД, има инвестирано преку 500 
милиони долари во Македонија, започнувајќи од 1993 година. УСАИД 
имплементира проекти кои креираат работни места, ја намалуваат 
корупцијата и ги подобруваат вештините за вработување кај 
македонските студенти. Овие иницијативи го подобруваат квалитетот на 
животот и ја поддржуваат македонската транзиција кон една стабилна и 
просперитетна демократија. УСАИД обезбедува економска и 



хуманитарна помош во преку 100 земји.  За повеќе информации, 
посетете ја веб страницата: http://macedonia.usaid.gov  
 

 


